
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দিতাম। এই কাগজটার ? কিন্তু সত্যি সত্যি একটা কাগজ কি কম দামী জিনিষ । কতলোকের পয়সা চিন্তা খাটুনি আশা আকাঙ্ক্ষা দিয়ে একটা খবরের কাগজ চলে, দেশের মানুষের ভালমন্দের কত বড় দায়িত্ব থাকে কাগজের । খবরের কাগজ মানেই সকলের কাগজ । কোন দেশে খবরের কাগজ কোন একজনের সম্পত্তি
হলেই সে দেশের সর্বনাশ ।
একটু থেমে বলে, সৰ্ব্বনাশ আগে থেকে থাকলে সেটা ঠেকাতেই হবে, দূর করতেই হবে ।
শচীন বলে, তুমি কি এতদিন ঘুমোচ্ছিলে ?
প্ৰদ্যোত নিব্বিকারভাবে বলে, ঘুমোচ্ছিলাম বৈকি। ঘুমটা সবে ভাঙছে, হাইমুড়ি তুলছি। নইলে কর্তাভজামি ঠেকাতে সম্পাদক হিসেবে নামটা ছাপাবার তোড়জোড় করলাম--কি ছাপা হচ্ছে সেদিকে তাকাবার অবসর পাই না !
চা এসে গিয়েছিল।
অনুকুলের স্পেশাল চায়ের সঙ্গে সাতায় বছর বয়সে সে যা চায়। তাই তাকে দেওয়া হয়েছে। অনুকুলকে তারা ঘনিষ্টভাবেই জানে।
অনুকুলও যে তাদের ঘনিষ্টভাবে জানে তার পরিচয় পাওয়া যায় কযেক মিনিট পরেই।
চা-টা খেয়ে চাঙ্গা হয়ে অনুকুল বলে, যাকগে, যাকগে ।
কি যাকগে ?
একটা কাগজের একটা দিনের একটা এডিটোরিয়াল ! তাতেই যেন জগৎ উন্টেপাণ্টে যাবে। তোমরা যদি এক কাজ কর প্রদ্যোত, এটা আপনা থেকে চাপা।
পড়ে যাবে ।
প্ৰদ্যোত স্নিগ্ধভাবে জিজ্ঞাসা করে, কি কাজ ?
কাগজটা বার করে এ পৰ্য্যন্ত তোমাদের কত লাভ হয়েছে তার একটা হিসেব কাগজে ছাপিয়ে দাও ।

		 এই পাতা শেষ সম্পাদিত হয়েছে ০৯:০৮টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

